Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 24-Ի N 1485-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. ՀՀ տարածքային կառավարման և ենթակառուցվածքների նախարարություն 
	25.03.2024թ.

	
	N ԳՍ/15.3/9411-2024

	«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարության իրավասության սահմաններում առաջարկություններ չունենք։
	Ընդունվել է։


	2. ՀՀ արդարադատության նախարարություն
	26.03.2024թ.

	
	N /27.1/11872-2024

	«Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ կետով լրացվող 35.1 կետի համաձայն՝ ... Կողմ 2-ը դրական եզրակացությամբ գրություն-հայտը ստանալուց հետո, առկա  բավարար ֆինասական միջոցների դեպքում, 10 աշխատանքային օրվա ընթացքում իրականացնում է համապատասխան փոխհատուցման գումարի վճարումը՝ փոխանցելով այն ապահովագրական ընկերության բանկային հաշվին: Այս առումով գտնում ենք, որ անհրաժեշտ է հստակեցնել այն դեպքերը, երբ ֆինանսական միջոցների ոչ բավարար լինելու պարագայում, ինչպես պետք է ապահովագրական ընկերությունը ստանա իրեն հասանելիք փոխհատուցման գումարը:
	Ընդունվել է։


	Նախագծի 1-ին կետի 4-րդ ենթակետի «բառերից» բառն անհրաժեշտ է փոխարինել «բառից» բառով:
	Ընդունվել է։


	3. ՀՀ Կենտրոնական բանկ
	27.03.2024թ.

	
	N 16.4-07/95-24

	Համաձայն Հայաստանի Հանրապետության փոխվարչապետի  գրասենյակի ղեկավարի 22.03.2024 թվականի թիվ 03.1/03.62/10879-2024 գրության՝ հայտնում ենք Ձեզ, որ Հայաստանի Հանրապետության կենտրոնական բանկը Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ լրացումներ կատարելու մասին» ՀՀ Կառավարության որոշման նախագծի վերաբերյալ դիտարկումներ չունի: 
Միաժամանակ, նշենք որ առաջարկվող մոտեցումը կարճաժամկետ լուծում է «Գյուղատնտեսության ոլորտում ապահովագրական համակարգի ներդրման փորձնական ծրագրի» (այսուհետ` Ծրագիր)  անընդհատությունը ապահովելու համար և Ծրագրի հետագա գործունակությունն ապահովելու համար անհրաժեշտ է իրականացնել մի շարք քայլեր խնդրի խորքային լուծման ուղղությամբ, ինչի մասին նշվել է նաև Հայաստանի Հանրապետության էկոնոմիկայի նախարարությանն ուղղված  21.02.2024 թվականին թիվ 16.4-07/49-24 գրությամբ:
	Ընդունվել է։


	4. ՀՀ ֆինանսների նախարարություն
	28.03.2024թ.

	
	N 01/9-2/6501-2024

	Նախագծով առաջարկվում է Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագրում կատարել փոփոխություն՝ 2024թ. գյուղատնտեսական տարվա համար անդամ յուրաքանչյուր ապահովագրական ընկերությանը փոխհատուցել նաև վերջինիս կողմից ընդհանուր հավաքագրած ապահովագրավճարի գումարի 70 տոկոսի չափը գերազանցող, տնտեսավարողներին փոխհատուցված ապահովագրական հատուցումների 80 տոկոսը (գործող ծրագրով պետությունը աջակցում է միայն տնտեսավարողների ապահովագրավճարների սուբսիդավորմանը)։ Միաժամանակ Նախագծի հիմնավորման համաձայն՝ նախագծի ընդունման կապակցությամբ ֆինանսավորումը նախատեսվում է իրականացնել ՀՀ պետական բյուջեի միջոցներից, որի ծախսերը գնահատվել են շուրջ 300.0 մլն դրամ:
Վերջինիս կապակցությամբ հարկ է նշել, որ ներկայացված չէ գնահատված ծախսերի հաշվարկ հիմնավորումները։ Բացի այդ հիմնավորումներում հստակեցված չեն՝ արդյոք վերոնշյալ գումարը նախատեսվում է ֆինանսավորել ՀՀ 2024թ. պետական բյուջեով Էկոնոմիկայի նախարարության «1022» ծրագրի «12005 Գերմանիայի զարգացման վարկերի բանկի (KFW) հետ համատեղ գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցություն» միջոցառման գծով նախատեսված 1,521.7 մլն դրամի միջոցներից, թե պահանջվելու է ՀՀ պետական բյուջեից լրացուցիչ միջոցների հատկացման անհրաժեշտություն:  Ընդ որում եթե Նախագծի ընդունմամբ պայմանավորված լրացուցիչ գումարի հատկացման անհրաժեշտություն առաջանա, ապա առաջարկում ենք ձեռնպահ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց՝ նկատի ունենալով որ վերջինս նախատեսված է Լեռնային Ղարաբաղից բռնի տեղահանված անձանց աջակցության ծրագրերի կամ ֆիսկալ շրջանակից բխող այլ ծախսերի ֆինանսավորման համար: 
	Մասամբ է ընդունվել։
Գնահատված ծախսերի հաշվարկ հիմնավորումները կցվել են նախագծի փաթեթին։ Ըստ անցած տարվա ցուցանիշների ապահովագրական հատուցումների որոշակի շեմի գերազանցող մասի փոխհատուցման համար Հայաստանի Հանրապետության պետական բյուջեից անհրաժեշտ կլինի շուրջ 100 մլն դրամ։
Եթե հաշվի առնենք, որ 2024 թվականի գյուղատնտեսական տարվա համար արդեն որոշ մշակաբույսերի ապահովագրության ժամկետները անցել են, ապա կարող ենք նշել, որ 2024 թվականի պետական բյուջեով նախատեսված գումարները (շուրջ 1.5 մլրդ դրամ՝ 750 մլն դրամ պետական բյուջե, 750 մլն դրամ KFW) ամբողջովին չեն ծախսվելու: 2024 թվականին ապահովագրավճարի սուբսիդավորման համար նախատեսված պետական բյուջեի միջոցների չծախսված մասը կարող ենք օգտագործել կամ 2024 թվականին, կամ 2025 թվականին՝ ապահովագրական հատուցումների որոշակի շեմի գերազանցող մասի փոխհատուցման համար։ 
Նախագծի ընդունմամբ պայամանավորված՝ ՀՀ Կառավարության պահուստային ֆոնդը որպես լրացուցիչ ֆինանսավորման աղբյուր չի դիտարկվում։

	Նախագծով նախատեսվում է պետության կողմից աջակցման մեխանիզմներ ապահովագրական ընկերությունների կրած վնասի դեպքում, մինչդեռ վերջիններիս նախատեսվածից ավել հասույթի (հավաքագրած ապահովագրավճարի գումարի 70 տոկոսից ցածր փոխհատուցում) դեպքում պետությունը մասնակից չէ, որ մեր կարծիքով արդարացի չէ: Ուստի առաջարկում ենք նաև մշակել մեխանիզմ որը հնարավորություն կտա վերաբաշխել ռիսկի գործոնը ապահովագրական ընկերությունների միջև հավասարաչափ, մասնավորապես՝ ունենալ մասնակցություն այլ մասնակից ընկերությունների կողմից ապահովագրված տարածքներում վնասի փոխհատուցմանը (փոխհատուցելով վնասի մի մասը), եթե սեփական ապահովագրված տարածքում վնասի փոխհատուցումը պակաս է հավաքագրված ապահովագրավճարի 70%-ից: Հակառակ պարագայում երբ վնասը գերազանցում է 70%-ը՝ կիրառել նախկինում քննարկված տարբերակը (կառավարություն և KfW 80%, ապահովագրական ընկերություն 20%):
	Չի ընդունվել։
Ապահովագրական ընկերությունների միջև ռիսկը հավասարաչափ վերաբաշխելու, որևէ ընկերության կողմից ապահովագրված տարածքներում վնասի փոխհատուցմանը այլ ապահովագրական ընկերության մասնակից դարձնելու առաջարկվող մեխանիզմը գործնականում հնարավոր չէ՝ հաշվի առնելով, որ յուրաքանչյուր մասնակից ապահովագրական ընկերություն ինքն է կրում իր կողմից կնքված ապահովագրության պայմանագրով ստանձնած ռիսկերը և ինքն է պատասխանատու պայմանագրի դրույթների իրագործման համար։ Ինչ վերաբերում է ապահովագրական հատուցումների վճարմանը KFW-ին մասնակից դարձնելու հարցին, ապա պետք է նշել, որ KFW-ն Հայաստանի Հանրապետության հետ կնքված պայմանագրով նման պարտավորություն  չի ստանձնել։



	5. Պետական վերահսկողության ծառայության
	28.03.2024թ.

	
	Ե/716-24

	Ի պատասխան Ձեր՝ 2024 թվականի մարտի 26-ի թիվ 01/5757-2024 գրության՝ հայտնում ենք, որ Պետական վերահսկողական ծառայությունը «Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունի: 
	Ընդունվել է։


	        6․  Ֆինանսատնտեսական նախարարական կոմիտեի նիստ
	02.04.2024թ.

	
	N ԿԱ/106-2024

	Տալ դրական դիրքորոշում՝ պայմանով, որ էկոնոմիկայի նախարարությունը Կենտրոնական բանկի հետ լրացուցիչ կքննարկվի և կհամաձայնեցվի ապահովագրական ընկերությունների հետ և ըստ անհրաժեշտության նախագծում կկատարվեն փոփոխություններ:
	Ընդունվել է։

